
Mál nr. 126/2025 

Nafn málskotsaðila (M) 

Nafn varnaraðila (V)  

Heiti vátryggingar: Ábyrgðartrygging atvinnureksturs.  

Nafn vátryggingartaka ábyrgðartryggingar (X) 

 

Skaðabótaábyrgð. 

Gögn.  

1. Málskot móttekið 2. apríl 2025, ásamt ljósmyndum.  

2. Bréf V, dags. 15. apríl 2025, ásamt fylgiskjölum. 

 

Málsatvik. 

Í málskoti kemur fram að þann 5. febrúar 2025 hafi bifreið M staðið kyrrstæð og mannlaus á skipulögðu 

bifreiðastæði við verslun X á Akureyri. Þegar M kom að bifreiðinni hafði innkaupakerra fokið á vinstri 

hurð og spegil bifreiðarinnar. Rauð veðurviðvörun hafi verið á umræddum degi, rok og rigning. M hefur 

gert kröfu í ábyrgðartryggingu X hjá V vegna tjóns á bifreið sinni en af hálfu V var bótaskyldu hafnað. 

M telur X bera ábyrgð á tjóninu þar sem X bar að gæta þess að innkaupakerrur væru ekki á ferð og flugi 

um bifreiðastæði verslunarinnar.  

Í bréfi V til nefndarinnar kemur fram starfsmenn X hafi umrætt sinn sett upp sérstök skilti við inngang 

og útgang verslunarinnar þar sem varað var við að fara með kerrur út í því veðri sem gekk yfir. Sú 

óraunhæfa ábyrgð verði ekki lögð á verslun, að hún tryggi að undir engum kringumstæðum geti lausar 

kerrur verið á bifreiðastæði. Af þeim sökum geti komið upp og hafi komið upp þau tilvik þar sem 

viðskiptavinir skilji við innkaupakerrur með óforsvaranlegum hætti. Slík tilvik verði ekki felld undir 

ábyrgð viðkomandi verslunar.  

Álit. 

Ágreiningur þessa máls snýst um það hvort tjón á bifreið M megi rekja til saknæmra athafna eða 

athafnaleysis af hálfu X eða starfsmanna þess þannig að bótaskylda stofnist úr ábyrgðartryggingu en 

það hvílir á M að sýna fram á svo hafi verið. Ljóst er að umrædd innkaupakerra sem rann eða fauk utan 

í bifreið M hefur ekki verið skilin eftir á forsvaranlega hátt á bifreiðastæði X. Höfðu viðskiptavinir X 

verið varaðir við því að fara út með kerrur í því slæma veðri sem gekk yfir þennan dag. Leggur M ekki 

fram gögn sem styðja að tjón hans verði rakið til saknæms athafnaleysis af hálfu starfsmanna X. Eins 

og mál þetta liggur fyrir nefndinni er því óhjákvæmilegt að hafna kröfu M um bætur úr 

ábyrgðartryggingu X vegna tjóns á bifreið hans. 

 

Niðurstaða. 

M á ekki rétt til bóta úr ábyrgðartryggingu X hjá V. 

 

 

Reykjavík, 27. maí 2025 

rafræn undirskrift 

 

Guðmundur Sigurðsson                 Hildigunnur Hafsteinsdóttir     Heiða Óskarsdóttir  

  


